
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

প্রমোদকাহিনী কাব্য।
৭



সাধের প্রণয়-তৃষা,
যদি কভু হয় কৃশা,

মায়াবিনী আশা তারে তখনি বাড়ায় লো!

চেয়ে থাকি পথ পানে চাতকিনী-প্রায় লো।

“তাহারে কি ভোলাযায়?

আহা! তাহারে কি ভোলাযায় লো?
সোহাগ করিয়া কত
যে তুষেছে বিধিমত,

দাস মত অনুগত সতত আমায় লো।
দেখিলে আমার মান,
হয়ে যেন ম্রিয়মাণ,

পরিহরি নিজ মান ধরিয়াছে পায় লো!—

কোন্ প্রাণে মনান্তর করিব তাহায় লো?

“তারে যথায় তথায়,

আমি তারে যথায় তথায় লো,—
না ভাবিয়া পরিণাম,
অবিরাম হয়ে বাম,

করিয়াছি অপমান, কথায় কথায় লো।

